პროექტი

საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის

2020 წლის ...... ქ. თბილისი

„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208–№01-55/ნ–№127 ერთობლივ ბრძანებაში ცვლილების შეტანის თაობაზე

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ვბრძანებთ:

მუხლი 1.
„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის ერთობლივ ბრძანებაში (www.matsne.gov.ge, 05/06/2020, 310000000.22.024.016643) შეტანილ იქნეს შემდეგი ცვლილება:

1. ბრძანების: 
ა) სათაური ჩამოყალიბდეს შემდეგი რედაქციით:
„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ დამტკიცების შესახებ“;

ბ) პრეამბულა ჩამოყალიბდეს შემდეგი რედაქციით:
„ნორმატიული აქტების შესახებ“ საქართველოს ორგანული კანონის მე-9 და 25-ე მუხლებისა და „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით დამტკიცებული „იზოლაციისა და კარანტინის წესების“ მე-2 მუხლის მე-8 და 81 პუნქტების შესაბამისად, ვბრძანებთ:“.
	
2. ბრძანებით დამტკიცებული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“:

ა) სათაური ჩამოყალიბდეს შემდეგი რედაქციით:
„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესები“;

ბ) პირველი მუხლის:
ბ.ა) პირველი პუნქტი ჩამოყალიბდეს შემდეგი რედაქციით:
„1. საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესები (შემდგომ – „წესები“) განსაზღვრავს საერთაშორისო სატვირთო გადაზიდვების განმახორციელებელი საქართველოს მოქალაქეობის მქონე მძღოლისა და უცხო ქვეყნის მოქალაქეობის მქონე მძღოლის, რომელზეც დასტურდება, რომ იგი იმავდროულად საქართველოს მოქალაქეა (შემდგომში – საქართველოს მოქალაქეობის მქონე მძღოლი) ახალი კორონავირუსით (SARS-CoV-2) გამოწვეული ინფექციის (COVID-19) ეპიდემიოლოგიური (ეპიდემია, პანდემია, ეპიდემიური აფეთქება) კონტროლის (ეპიდემიოლოგიური კონტროლი), მათ მიერ საქართველოს ტერიტორიაზე გადაადგილების წესს და ამ წესების აღსრულებისათვის შესაბამისი უწყებების ფუნქციებს. ეს წესები ასევე განსაზღვრავს საერთაშორისო სატვირთო გადაზიდვების განმახორციელებელი უცხო ქვეყნის მოქალაქეობის მქონე მძღოლის (გარდა ტრანზიტისა) ეპიდემიოლოგიური კონტროლის წესს საქართველოს ტერიტორიაზე.“;

ბ.ბ) მე-2 პუნქტი ამოღებულ იქნეს.

გ) მე-2 მუხლის: 
გ.ა) 1-ლი პუნქტი ჩამოყალიბდეს შემდეგი რედაქციით:
 „1. მებაჟე-ოფიცერი საერთაშორისო სატვირთო გადაზიდვის განმახორციელებელ ავტოსატრანსპორტო საშუალების მძღოლს (შემდგომ – „მძღოლი“) განუმარტავს, საქართველოს ტერიტორიაზე შემოსვლისა და გადაადგილებისათვის დადგენილ წესებს, პირობებსა და ვადებს.“;

გ.ბ) მე-5 პუნქტის შემდეგ დაემატოს შემდეგი შინაარსის მე-6 პუნქტი:
„6. ეს მუხლი (გარდა ამ მუხლის პირველი პუნქტისა) არ ვრცელდება საქართველოს ტერიტორიაზე ტრანზიტულად მოძრავი სატვირთო ავტოსატრანსპორტო საშუალებების უცხო ქვეყნის მოქალაქე მძღოლებზე (გარდა იმ შემთხვევისა, როდესაც დასტურდება, რომ მძღოლი იმავდროულად საქართველოს მოქალაქეა).“;

დ) მე-4 მუხლის 1-ლი და მე-2 პუნქტები ჩამოყალიბდეს შემდეგი რედაქციით:
„1. თუ ამ წესების მე-2 ან/და მე-3 მუხლებით გათვალისწინებული ტესტირების შედეგად არ გამოვლინდა ახალი კორონავირუსით (SARS-CoV-2) ინფიცირების შემთხვევა, აღნიშნული ტესტირების მომენტიდან საქართველოს მოქალაქეობის მქონე მძღოლი ექვემდებარება ყოველ 72 საათში ერთხელ ახალ ტესტირებას (სწრაფი მარტივი ტექნოლოგიით ანტიგენზე და ანტისხეულზე) შესაბამის სამედიცინო დაწესებულებაში,  საქართველოში შემოსვლიდან 14 კალენდარული დღის განმავლობაში, გარდა იმ შემთხვევისა, როდესაც მძღოლი უკანასკნელი შესაბამისი ტესტირებიდან 72 საათის განმავლობაში დატოვებს საქართველოს ტერიტორიას, შემდეგი საერთაშორისო გადაზიდვის განხორციელების მიზნით.
2. ამ მუხლის 1-ლი პუნქტის შესაბამისად სწრაფი მარტივი ტესტირების შედეგად ახალი კორონავირუსის (SARS-CoV-2) დადასტურების შემთხვევაში, განხორციელდება საქართველოს მოქალაქეობის მქონე მძღოლის სპეციფიკური ლაბორატორიული პოლიმერაზული ჯაჭვური რეაქციის (PCR) ტექნოლოგიით ახალ კორონავირუსზე (SARS-CoV-2) ტესტირების მიზნით, შესაბამისი ბიოლოგიური მასალის აღება. აღნიშნული მძღოლი ტესტირების პასუხის მიღებამდე დროებით განთავსებულია ცხელების ცენტრში. აღნიშნული ტესტირების მომენტიდან ამ მუხლის პირველი პუნქტით გათვალისწინებული 72-საათიანი ვადის ათვლა დაიწყება თავიდან (ტესტირების შედეგად უარყოფითი პასუხის მიღების შემთხვევაში).“

ე) მე-4 მუხლის მე-4 და მე-5 პუნქტები ამოღებულ იქნეს.

ვ) 4​1 მუხლის:
ვ.ა) მე-3 პუნქტის შემდეგ დაემატოს შემდეგი შინაარსის 31 პუნქტი:
„31. იმ შემთხვევაში, თუ ტრანზიტულად გადაადგილებული სატვირთო ავტოსატრანსპორტო საშუალების გასვლა უნდა განხორციელდეს/ხორციელდება საბორნე ტრანსპორტის გამოყენებით და ასეთი ავტოსატრანსპორტო საშუალების საქართველოს ტერიტორიაზე შემოსვლისას გადამაადგილებელი მძღოლი საქართველოს ტერიტორიას არ ტოვებს ქვეყანაში შემოსვლიდან 48 საათში, იგი ვალდებულია, უზრუნველყოს პირველი სწრაფი მარტივი ტესტირების ჩატარება აღნიშნულ ვადაში, ხოლო ყოველი შემდგომი ტესტირება – ამ მუხლის მე-3 პუნქტის შესაბამისად.“;

ვ.ბ) მე-4 პუნქტი ჩამოყალიბდეს შემდეგი რედაქციით:
„4. ამ მუხლის მე-3 და 31 პუნქტებით გათვალისწინებულ შემთხვევაში ახალ კორონავირუსზე (SARS-CoV-2) ტესტირებისათვის შესაბამისი მომსახურების საფასურის გადახდას უზრუნველყოფს თავად მძღოლი, შესაბამისი იმპორტიორი/ექსპორტიორი ან სხვა დაინტერესებული პირი.“;

[bookmark: _GoBack]ზ) მე-6 მუხლის 1-ლი პუნქტი ჩამოყალიბდეს შემდეგი რედაქციით:
„1. იმ შემთხვევაში, თუ მძღოლი დაარღვევს ამ წესების მე-4 და 41 მუხლებით დადგენილ ვადებსა და მოთხოვნებს, აღნიშნულის თაობაზე სსიპ – სახმელეთო ტრანსპორტის სააგენტო ან სსიპ – შემოსავლების სამსახური ინფორმაციას აწვდის (გარდა ამ მუხლის მე-4 პუნქტით გათვალისწინებული შემთხვევისა) საქართველოს შინაგან საქმეთა სამინისტროს, რის საფუძველზეც მძღოლი დაჯარიმდება საქართველოს კანონმდებლობით დადგენილი წესის შესაბამისად.“.

მუხლი 2.
ეს ბრძანება ამოქმედდეს გამოქვეყნებისთანავე და მისი მოქმედება გავრცელდეს 2020 წლის 18 ივნისიდან წარმოშობილ სამართლებრივ ურთიერთობებზე.

განმარტებითი ბარათი

„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208–№01-55/ნ–№127 ერთობლივ ბრძანებაში ცვლილების შეტანის თაობაზე“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის ერთობლივი ბრძანების პროექტზე

ნორმატიული აქტის პროექტის მიღების (გამოცემის) მიზეზი, მისი დამახასიათებელი ძირითადი ნიშნები
წარმოდგენილი პროექტის შემუშავება დაკავშირებულია „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის 2020 წლის 19 ივნისის №375 დადგენილების მიღებასთან, რომელიც, თავის მხრივ, განპირობებულია ქვეყანაში ახალი კორონავირუსის (SARS-CoV-2) შესაძლო გავრცელების აღკვეთის მიზნით შესაბამისი ღონისძიებების გასატარებელი აუცილებელი ღონისძიებების შემუშავებისა და რეგულირების მიღმა დარჩენილი ტრანზიტულად გადაადგილებული, საერთაშორისო სატვირთო გადაზიდვების განმახორციელებელი მძღოლების (მათ შორის, უცხო ქვეყნის მოქალაქეობის მქონე მძღოლის, რომელიც იმავდროულად საქართველოს მოქალაქეა (ე.წ. ორმაგი მოქალაქეობის მქონე პირების)) ეპიდემიოლოგიური კონტროლის აუცილებლობით.
„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208–№01-55/ნ–№127 ერთობლივი ბრძანების მოქმედი რედაქცია არ ვრცელდება საქართველოს ტერიტორიაზე ტრანზიტულად მოძრავი სატვირთო ავტოსატრანსპორტო საშუალებების მძღოლებზე. ამასთან, „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებით დამტკიცებული გეგმით გათვალისწინებული საქართველოს ტერიტორიის დატოვების ვადები ვრცელდება მხოლოდ ავტოსატრანსპორტო საშუალებაზე.
შესაბამისად, რეგულირების მიღმა დარჩნენ უცხო ქვეყნიდან შემოსული, საქართველოს ტერიტორიაზე ტრანზიტულად გადაადგილებული მძღოლები (მათ შორის, საქართველოს მოქალაქეობის მქონე მძღოლები). მაგალითად, საქართველოს ტერიტორიაზე ტრანზიტულად გადაადგილებული სატვირთო ავტოსატრანსპორტო საშუალების საბორნე ტრანსპორტის გამოყენებით გასვლისას, ავტოსატრანსპორტო საშუალების მიერ საქართველოს ტერიტორიის დატოვების ვადა განისაზღვრება ქვეყანაში შემოსვლიდან 7 (შვიდი) კალენდარული დღის ვადით. შესაბამისად, ასეთი სატრანსპორტო საშუალების მძღოლებს უფლება აქვთ, საქართველოს ტერიტორიაზე იმყოფებოდნენ 7 დღე ყოველგვარი ტესტირებისა და ეპიდემიოლოგიური კონტროლის გარეშე.
ვინაიდან საერთაშორისო სატვირთო გადაზიდვის განხორციელებისას ვირუსის გავრცელების მთავარ რისკს წარმოადგენს უცხო ქვეყნიდან შემოსული მძღოლი, მიზანშეწონილად იქნა მიჩნეული კანონმდებლობაში არსებული ხარვეზისა და ზემოთ მითითებულ შემთხვევებში მძღოლების უკონტროლოდ გადაადგილების შესაძლებლობის აღმოფხვრა.
აღნიშნული პროექტის მომზადებისას გათვალისწინებულ იქნა „უცხოელთა და მოქალაქეობის არმქონე პირთა სამართლებრივი მდგომარეობის შესახებ“ საქართველოს კანონისა და „საქართველოს მოქალაქეობის შესახებ“ საქართველოს ორგანული კანონის მოთხოვნები, რომელთა მიხედვითაც, უცხოელად განიხილება „პირი, რომელიც არ არის საქართველოს მოქალაქე და საქართველოში სტატუსის მქონე მოქალაქეობის არმქონე პირი“, საქართველოს მოქალაქეობა კი არის საქართველოსთან პირის სამართლებრივი კავშირი.
ზემოაღნიშნულიდან გამომდინარე, მიზანშეწონილია, რომ საქართველოს ტერიტორიაზე შემოსული უცხო ქვეყნის მოქალაქეობის მქონე მძღოლის, რომელიც იმავდროულად საქართველოს მოქალაქეა (ე.წ. ორმაგი მოქალაქეობის მქონე პირების), მათ შორის საქართველოს ტერიტორიაზე ტრანზიტულად გადაადგილებულ მძღოლების, მიმართ გავრცელდეს საქართველოს მოქალაქეობის მქონე მძღოლების ეპიდემიოლოგიური კონტროლისა და საქართველოს ტერიტორიაზე გადაადგილების წესები.
ყოველივე ზემოაღნიშნულის გათვალისწინებით, პროექტი ითვალისწინებს შემდეგ ცვლილებებს:
1. ბრძანების სათაურიდან ხორციელდება ჩანაწერის „(გარდა ტრანზიტისა)“ ამოღება.
2. ბრძანების პრეამბულაში მითითებულ, ბრძანების გამოცემის საფუძვლებში ემატება „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის 2020 წლის 19 ივნისის №375 დადგენილებით, საქართველოს მთავრობის 2020 წლის 23 მაისის №322 დადგენილებით დამტკიცებულ „იზოლაციისა და კარანტინის წესების“ მე-2 მუხლში დამატებული 81 პუნქტი – საერთაშორისო სატვირთო გადაზიდვების განმახორციელებელი ავტოსატრანსპორტო საშუალების მძღოლის, რომელიც საქართველოს ტერიტორიაზე გადაადგილდება ტრანზიტულად და საქართველოს საზღვარს კვეთს საქართველოს მოქალაქეობის დამადასტურებელი დოკუმენტით ან საქართველოს საზღვარს კვეთს უცხო ქვეყნის მოქალაქეობის დამადასტურებელი დოკუმენტით, მაგრამ დასტურდება, რომ იგი იმავდროულად საქართველოს მოქალაქეა, საქართველოში შემოსვლის შემდეგ ახალ კორონავირუსზე (SARS-CoV-2) ტესტირების სამართლებრივი საფუძველი.

3. ბრძანებით დამტკიცებული წესების სათაურიდან („საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“) ხორციელდება ჩანაწერის „(გარდა ტრანზიტისა)“ ამოღება.
4. წესების პირველი მუხლის პირველ პუნქტში ხორციელდება ასევე წესების სათაურის სახელწოდების ცვლილება ჩანაწერის „(გარდა ტრანზიტისა)“ ამოღება. ასევე, ზუსტდება, რომ საქართველოს მოქალაქეობის მქონე მძღოლებში მოიაზრება უცხო ქვეყნის მოქალაქეობის მქონე მძღოლის, რომელზეც დასტურდება, რომ იგი იმავდროულად საქართველოს მოქალაქეა.
5. წესების პირველი მუხლიდან ხორციელდება მე-2 პუნქტის ამოღება, რომელიც წესების მოქმედების გავრცელებიდან გამოირიცხება საქართველოს ტერიტორიაზე ტრანზიტულად მოძრავი სატვირთო ავტოსატრანსპორტო საშუალებების მძღოლები.

6. წესების მე-2 მუხლს ემატება მე-6 პუნქტი, რომლის თანახმადაც, ამ მუხლით გათვალისწინებული საქართველოს ტერიტორიაზე შემოსული მძღოლებისადმი საბაჟო საზღვარზე/საბაჟო კონტროლის ზონაში ეპიდემიოლოგიური კონტროლის პროცედურებისაგან კვლავ გამოირიცხებიან საქართველოს ტერიტორიაზე ტრანზიტულად მოძრავი სატვირთო ავტოსატრანსპორტო საშუალებების უცხო ქვეყნის მოქალაქე მძღოლები (გარდა იმ შემთხვევისა, როდესაც დასტურდება, რომ მძღოლი იმავდროულად საქართველოს მოქალაქეა).

7. 4​1 მუხლს, რომელიც განსაზღვრავს უცხო ქვეყნის მოქალაქეობის მქონე მძღოლის დამატებით ეპიდემიოლოგიურ კონტროლს, ემატება 31 პუნქტი და ტესტირების პროცედურებს დაექვემდებარებიან ასევე ტრანზიტულად მოძრავი სატვირთო ავტოსატრანსპორტო საშუალების მძღოლები. კერძოდ, განისაზღვრება, რომ თუ ტრანზიტულად გადაადგილებული სატვირთო ავტოსატრანსპორტო საშუალების გასვლა უნდა განხორციელდეს/ხორციელდება საბორნე ტრანსპორტის გამოყენებით და ასეთი ავტოსატრანსპორტო საშუალების საქართველოს ტერიტორიაზე შემოსვლისას გადამაადგილებელი მძღოლი საქართველოს ტერიტორიას არ ტოვებს ქვეყანაში შემოსვლიდან 48 საათში, იგი ვალდებულია, უზრუნველყოს პირველი სწრაფი მარტივი ტესტირების ჩატარება აღნიშნულ ვადაში, ხოლო ყოველი შემდგომი ტესტირება – ამ მუხლის მე-3 პუნქტის შესაბამისად.
ამასთანავე, ახალი ტრანზიტულად მოძრავი უცხო ქვეყნის მოქალაქეობის მქონე მძღოლების ტესტირების მარეგულირებელი ნორმის დამატებიდან გამომდინარე, სათანადო ცვლილება შედის 41 მუხლის მე-4 პუნქტში, რომელიც განსაზღვრავს ტესტირებისათვის შესაბამისი მომსახურების საფასურის გადახდაზე ვალდებულ პირთა წრეს.

8. ზემოაღნიშნულთან ერთად, წარმოდგენილი პროექტის თანახმად, „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208  – №01-55/ნ  – №127 ერთობლივ ბრძანებაში და ამ ბრძანებით დამტკიცებული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესებით“ (შემდგომ - „წესები“) აღარ იქნება გათვალისწინებული მძღოლების საკარანტინე სივრცეში განთავსების საკითხები. ამასთან, განხორციელდება გარკვეული ხარვეზის აღმოფხვრა დღეისათვის მოქმედ რედაქციაში, კერძოდ წესების მე-4 მუხლის მე-2 პუნქტში, რაც დაკავშირებულია 72 საათიანი ვადის ათვლის თავიდან დაწყების მომენტის ზუსტად განსაზღვრასთან. აგრეთვე, წესების მე-6 მუხლის 1-ლ პუნქტში განხორციელდება ცვლილება, რომლის თანახმად „საქართველოს მოქალაქეობის მქონე მძღოლის“ ნაცვლად მიეთითება, მხოლოდ სიტყვა „მძღოლი“, რაც უზრუნველყოფს იმას რომ აღნიშნული პუნქტის მოქმედება გავრცელდეს როგორც საქართველოს მოქალაქეობის მქონე მძღოლებზე, აგრეთვე უცხოელებზე.

ნორმატიული აქტის პროექტის მიღებით გამოწვეული საფინანსო ეკონომიკური შედეგების გაანგარიშება
პროექტით გათვალისწინებული ღონისძიებების დაფინანსება განხორციელდება შესაბამისი სახელმწიფო უწყებების სახსრებით და დაკავშირებული არ არის სახელმწიფო ბიუჯეტიდან დამატებითი სახსრების გამოყოფასთან. პროექტის მიღება არ არის დაკავშირებული სახელმწიფოს მიერ ახალი ფინანსური ვალდებულებების აღებასთან.

სამართლებრივი აქტის პროექტის მოსალოდნელი შედეგები
წარმოდგენილი პროექტის თანახმად, აღმოიფხვრება საერთაშორისო სატვირთო გადაზიდვების განმახორციელებელი მძღოლების ეპიდემიოლოგიურ კონტროლთან მიმართებაში არსებული ხარვეზები და რეგულირების სფეროში მოექცევიან საქართველოს ტერიტორიაზე ტრანზიტულად გადაადგილებული მძღოლები (მათ შორის, საქართველოსა და სხვა ქვეყნის მოქალაქეობის მქონე (ე.წ. ორმაგი მოქალაქეობის მქონე) მძოლები (პირი, რომლებიც საქართველოს საზღვარს კვეთს საქართველოს მოქალაქეობის დამადასტურებელი დოკუმენტით ან საქართველოს საზღვარს კვეთს უცხო ქვეყნის მოქალაქეობის დამადასტურებელი დოკუმენტით, მაგრამ დასტურდება, რომ იგი იმავდროულად საქართველოს მოქალაქეა)).
ამასთან, წარმოდგენილი პროექტის თანახმად, „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208  – №01-55/ნ  – №127 ერთობლივ ბრძანებაში და ამ ბრძანებით დამტკიცებული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესებით“ (შემდგომ - „წესები“) აღარ იქნება გათვალისწინებული მძღოლების საკარანტინე სივრცეში განთავსების საკითხები. ამასთან, განხორციელდება გარკვეული ხარვეზის აღმოფხვრა დღეისათვის მოქმედ რედაქციაში, კერძოდ წესების მე-4 მუხლის მე-2 პუნქტში, რაც დაკავშირებულია 72 საათიანი ვადის ათვლის თავიდან დაწყების მომენტის ზუსტად განსაზღვრასთან. აგრეთვე, წესების მე-6 მუხლის 1-ლ პუნქტში განხორციელდება ცვლილება, რომლის თანახმად „საქართველოს მოქალაქეობის მქონე მძღოლის“ ნაცვლად მიეთითება, მხოლოდ სიტყვა „მძღოლი“, რაც უზრუნველყოფს იმას რომ აღნიშნული პუნქტის მოქმედება გავრცელდეს როგორც საქართველოს მოქალაქეობის მქონე მძღოლებზე, აგრეთვე უცხოელებზე.

პროექტის მიმართება ევროკავშირის სამართლებრივ აქტებთან
პროექტის მიღება არ გამომდინარეობს „ერთი მხრივ, საქართველოსა და, მეორე მხრივ, ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან და არ ეწინააღმდეგება მათ.

პროექტის ავტორი და წარმდგენი
პროექტის ავტორები და წარმდგენები არიან: საქართველოს ეკონომიკისა და მდგრადი განვითარების სამინისტრო, საქართველოს ოკუპირfებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და საქართველოს ფინანსთა სამინისტრო.
